
Ngambay - Njoo loo Maktub - Protection Scriptures

Jeremi 1:18 Bogenè m’undai dɔ ɓee’g Asəna gə ɓee-boo gəə  siŋga to yaao  ləm,
Asəna gə gaji-kag larndul gə ndògo-larkas ləm tɔ Mba komao  ne mbaije gəə
Juda ləm, Gə ŋgan-mbaije lə dee Gə njékinjanéməsje lə dee ləma, Gə koso-
dəwje lai gəə  mee ɓee’g neelé ləm tɔ.

Ejekel 3:18 Loo gəə  n’a kula njemeeyèr pana: Yeḛ a kwəi! Ɓó lé m’a kulá taree el
ləm, ɓó lé m’pata mba kar njemeeyèr lé uba goo rəw néra meeyèr ləa yao
mba kaji ne el ləm tɔ ndá njemeeyèr neelé a kwəi dan néra kori-korije’g ləa
ya nɛ ta məsee a kwa dɔm kar neḛ n’dəjim gée ya.

Jeremi 6:27 Ma m’undai-i Jeremi Gəə  njenaa meḛ koso-dəwje ləm ləm, Gə mba
kari gər rəw-kaw dee ləm, Gə tən panjaa dee ləm tɔ.

Ləbije 26:19 M’a təd siŋgamoŋ ti-rɔ lə sí ləm, m’a kar kəm dara lə sí tel kədərə
asəna gə lar ləma, m’a kar dɔ-naŋg lə sí kara tel to asəna gə larkas ləm tɔ.

Tel Tura Godndu 23:5 mbata deḛ tila kəm sí gə muru əsé mán rəbə d’ar sí loo
gəə  seḭ undaje ne loo mee ɓee gəə  Ejiptə teḛje lé el ləm, mbata deḛ ra né
d’omao  ne sə sí loo gəə  d’ar Balaam, ŋgolə Beɔr mee ɓee gəə  Petor’g dɔ naŋg
ɓee gəə  Mesɔpotami gə mba karee ila ne ndɔl dɔ sí’g ləm tɔ.

Rɔmə 12:21 Ar majel dumi el nɛ maji kari dum majel gə néra gəə  maji gəə  i ra ya.
Pakɔsje 143:8,10 Un kudee teḛ gə ndɔ rad ya ndá Am m’oo meemaji ləi Mbata

ma lé m’ɔm məəm dɔi’g ya. Ar kəm inja dɔ rəw gəə  kəm njaa keneŋ lé Mbata
ma lé m’tel kəm par gəə  rɔi’g ya. 10 aji kari ndoom gə mba karm m’ra né gəə
məəi  wɔji  ɓa,  Mbata  i  lé  to  Jehova  ləm.  Maji  kar  ndili  onm  gəə  rəw  gəə
danasur’g ya.

Pakɔsje 94:12 Ǝi Njesigəneao , rɔlel nai gə dəw gəə  i wɔjee kəmkàr lé ləm, Gə yeḛ
gəə  i nja ndée godndui lé ləm tɔ.

Gosota-Kəmkàrje 27:12 Dəw gəə  unda kəmkàr dɔ rəa’g lé Oo né gəə  majel ndá
iya rəa, Deḛ gəə  négər na meḛ dee tas lé D’ur keneŋ ndá boo  néra dee ɔs ta
dee’g.

Pilibə 2:16 ta gəə  wɔji dɔ kisi gə kəmə lé kara seḭ a kwaje dan dee’g kɔgərɔ ləm
tɔ. Ɓó lé seḭ a raje togəə bè ndá ndɔ kao  Kristi lé m’a koo loo gə mba ti ne rɔm
mbata ŋgwɔd gəə  m’aḭ lé m’aḭ gə mḭdé el ləm, kula kara m’ra gəə  ŋgar el ləm tɔ.

Esai 49:4 Ndá ma m’pana: Ma lé m’ra kula kari ba ləm, M’sané siŋgam pi Asəna
gə dəw gəə  aiŋgwɔd goo lel’g bèe ləm tɔ. Tɔgərɔ ya, né gəə  wɔji dɔm lé To rɔ
Njesigəneao ’g ləm, Nékoga-dɔ-jim kara To rɔ Jehova’g lé ləm ləm tɔ.

Pakɔsje 76:4 Lée neelé nja ɓa yeḛ guru ɓandaŋgje Gə dərje gə kiambasje gə
nérɔje lé keneŋ ya tɔ.

Ǝbrəje 13:21 maji karee gɔl sí gə mba kar sí asjekəm ra né gəə  maji gəə  gə ria-ria
mba tɔl ne ta torndia bém ləm, maji karee ra kula meḛ sí’g to gəə  mée ndigi
gin Jeju Kristi ləm tɔ ndá maji kula rɔnduba dəa’g gə ləbee-ləbee saar gə noo .



Amen!
1 Korḭtə 16:15 Ŋgakɔmje, ma m’ndigi ndəji sí bər-bər dɔ ta gəə  raŋg’d ya tɔɓəi.

Seḭ gərje gao kojikəije lə Stepanas lé deḛ nja to kó njétaamee-Kristije gəə  Akai
gəə  d’ula goŋ dee kula’g mbata lə deḛ gəə  to gə kəmee lé.

Pilibə 1:27 Yee nja m’ula sí kən, arje néra sí wa bua Tagəəmaji lə Kristi, togəə bè
ɓa, lé m’a kaw koo sí əsé lé m’a godo mbuna sí’g ndá kara m’a koo to gəə  seḭ
aarje dɔ gɔl sí’g njaŋg loo kára ba ləm, seḭ undaje siŋga sí nao ’d mba komao  gə
né gəə  a tuji meekun gəə  wɔji dɔ Tagəəmaji lé ləm tɔ,

1 Korḭtə 15:58 Togəə bè ɓa, ŋgakɔmje gəə  m’unda sí dan kəm’g lé aarje kenḛg
njaŋg  ɓó  ləŋje  el.  Raje  kula  lə  Mbaidɔmbaije  gə  ŋgaŋgee  béréré-béréré
mbata  seḭ  gərje  gao,  kula  gə ə  seḭ  raje  ulaje  rɔ  sí  ndubu  keneŋ  arje
Mbaidɔmbaije lé a tel to né gəə  gə mḭdé el.

Kolosə 4:12 Epapras, ŋgokoo  sí gəə  kojikəi lé ra sí lapia tɔ. Yeḛ to kura lə Jeju
Kristi gəə  rɔ gə tamaji-ra ləa ta-ta mbata lə sí ɓó əw rəa el mba kar sí telje ne
dəwje gəə  maji ɔrje njoroŋ ləm, gə mba kar sí aarje dɔ gɔl sí’g njaŋg mba ra ne
torndu Jehova karee ɔr rɔd ləm tɔ.

2 Mbaije 19:34 M’a kaḭ bada dɔ ɓee-boo’g neelé gə mba kajee ne mbata lə rim
ma ləm, gə mbata lə kura ləm gəə  Dabid lé ləm tɔ.

Jeremi 15:20,21 N’a telm asəna gə ndògo-larkas Mbata lə koso-dəwje neelé.
D’a rɔ səm nɛ d’a dum dɔm el. Mbata n’a nai səm gə mba kajim ləm, Mba
kɔrm ji dee’g ləm tɔ. Njesigəneao  ɓa pa bèe. 21 N’a taam ji njémeeyèrje’g ləm,
N’a kajim ji njéra né kərm-kərmje’g ləm tɔ.

Pakɔsje 55:19 Loo gəə  deḛ rəm pər gəə  rɔm’g lé Ndá yeḛ nja a taa dɔm Kam m’isi
gə meelɔm, Mbata deḛ gəə  d’ḭ səm bula yaao  ya.

Ejekel 30:24 N’a kar kag ji mbai gəə  Babilɔn ɓar mèr-mèr ləm, n’a kula kiambas
lə neḛ jia’g ləm tɔ, n’a təd kag ji Paraoo  ndá yeḛ a tumao  ŋgururu-ŋgururu neao ’g
asəna gə dəw gəə  iŋga doo gəə  as yoo bèe.

Loo  gəə  killa rea kəm Jao 'g  3:18 Ma m’ndəjii mba kari ndogo səm larlɔr gəə  deḛ
neán pərə mba kar siḭyee teḛ mée’g mba tel to ne bao ləm, mba kari ndogo
səm kubu gəə  nda mba kula rɔi’g kar kudi gəə  to dum lé rɔkulee a godo ləm,
mba kari ndogo səm kumao  rii ne kəmi ɓó gə oo ne loo ləm tɔ.

1  Jao  3:17 Ɓó lé dəw to gəə  njenékiŋga ɓa oo ŋgokeao  gəə  aw ndòo né ɓa un
kəmee dəa’g rəw lal karee né ndá see meenoji lə Jehova to mée’g loo gəə  ra’g
wa.

Esai 50:4 Mbaidɔmbaije gəə  Njesigəneao  ulam ta Gəə  kəm karm m’pa Gə mba kam
m’gər loo pata M’gəd ne yeḛ gəə  unda ndolè. Teḛ gə ndɔ gə ndɔje kára-kára
lai lé Yeḛ ndelm, Yeḛ ar mbim to tag gə mba koo ne ta Gə mba kam m’oo ta
To gəə  njékwakiláje d’oo bèe.

Pakɔsje 18:40 I ɓa am siŋgamoŋ ləi m’rɔ ne ləm, I ar njékomao  səmje d’isi ne
nɔm’g ləm tɔ.

2 Samel 22:40 I am siŋgamoŋ ləi m’rɔ ne ləm, I ar njékomao  səmje d’oso kul
nɔm’g ləm tɔ.



Pakɔsje 89:44 I ar ŋgaŋ kiambas ləa roo ləm, I to dərgelee loo-rɔ’g el ləm tɔ.
Ejekel 13:6 Némḭdije lə dee to gəə  néje gəə  gə mḭdé ba ləm, ginta gəə  deḛ teg to gəə

taŋgɔm ləm tɔ, deḛ pana: Njesigəneao  ɓa pa bèe. Nɛ Njesigəneao  ɓa ula dee
kula el!  Deḛ d’ar  dəwje d’unda meḛ dee yel  to  gəə  ta  lə  dee a kaw lée’g
béréré.

Ləbije  26:37 D’a dar nao  yo gəə  nee to gəə  d’aar noo  kiambas’g bèe, lal kar dəw
korə dee. Seḭ a kiŋgaje siŋga sí mba kaar ne naŋg gəs noo  njébao je’g lə sí el.

1 Korḭtə 14:8 Ɓó lé too too  ɓar maji sur el ndá see nao  ɓa a gɔl dɔ rəa gə mba kaw
rɔ’g wa.

Jɔb 15:24 Nékəmndoo gə néɓəŋgərəti d’aree si ndao  ɓəl’g, D’ɔsee ɓɔḭ-ɓɔḭ asəna
gə mbai gəə  si pèrèrè gə mba rɔ bèe.

1  Sôrta Gḭka Israɛlje  12:9 Mbuna Gadje’g lé bao-rɔje d’ḭ d’aw rɔ Dabid’g mee
kəi-kaar-kɔgərɔ’g ləa gəə  to dɔdilaloo’g. Deḛ to njérɔje gəə  gər loo-rɔ gəə  d’aar
gə dər ji dee’g gə niŋga-ndəi ləm, deḛ to d’asəna gə toboḭje bèe ləma, rɔ dee
wɔilɔ pélé-pélé to gəə  ndooije gəə  dɔ mbalje’g bèe ləm tɔ.

1 Sôrta Gḭka Israɛlje 12:34,39 Mbuna Jabiloo je’g lé njérɔje d’as tɔl-dɔg-loo rɔ-mi
(50.000) gəə  d’isi pèrèrè gə nérɔje ɓəd-ɓəd ji dee’g mba rɔ ne gə goo kwɔji gəə
d’wɔji meḛ dee’g njaŋg tɔ. 39 Njérɔje lai neelé d’isi pèrèrè gə mba rɔ, deḛ d’ḭ
d’aw Ebroo  gə meḛ dee gəə  kára gə mba kunda Dabid gəə  mbai lə Israɛlje ya.
Ges Israɛlje gəə  nai kara meḛ dee kára ba sə dee gə mba kar Dabid oo  ne ɓee
ya tɔ.

Lugu 10:19 Aa ooje, ma m’ar sí siŋgamoŋ gə mba kar sí tubaje ne dɔ lije ləm, gə
dɔ mbai-yḭje ləma, gə dɔ siŋgamoŋ lə njebao  bura ləm tɔ. Né kára kara a ra sí
karee al dɔ siŋga sí el.

2 Korḭtə 7:10 Tɔgərɔ ya, nékəmndoo gəə  Jehova nja wɔji ɓa ar dəw wa ne ndòo
rəa  dɔ  kaiya’g  ləa  mba  teḛ  ne  rəw-kaji’g,  ɓó  a  tel  kɔm rəd  gogo el.  Nɛ
nékəmndoo gəə  kao  naŋg nee ɓa oji yoo.

2 Timote 2:25,26 Deḛ gəə  d’omao  səa kara yeḛ a gɔl dee gə ndu noji ya mba kar
Jehova ar dee d’un ne kəm dee rəw dɔ kaiya’g lə dee mba kar kəm dee inja
dɔ kankəmta’g tɔ. 26 Yen ɓa gum lə njekurai gəə  yeḛ uba dee naŋg bus kiri
dee dɔ nao ’d mba kar dee ra né gəə  mée wɔji lé d’a teḛ sɔd ne rɔ dee danee’g.

Nehemi 4:15 Togəə bè ɓa jeḛ n’raje ne kula lé gəə  kédé-kédé ar ges sí gəə  nao je
d’aar gə niŋga-ndəije ji dee’g un kudee loo gəə  kàr uba bər ya saar-saar ar
kéréméje teḛ tɔ.

Pakɔsje 73:24 Ta kwɔji kəmkàr ləi ɓa i a kɔr ne nɔm ləm, Ndɔ gəə  rudu lé i a taam
gəə  rɔi’g dan rɔnduba’g ləi ya ləm tɔ.

